
 að vinna með kerfi markmiða

Frá sjö til níu ára geta börn mætavel 
skilið markmiðstillögur sem eru nær 
þroska þeirra eins og:

• Ég fylgi ráðum foreldra minna 
og skátaforingja til að bæta 
mig.

• Ég veit að það er gott að hafa 
markmið sem hjálpa mér að 
verða betri með hverjum degi 
sem líður.

Ef þau ná þessum litlu áfangamark-
miðum vex ábyrgðartilfinning þeirra 
sem ungs og síðar fullorðins fólks sem 
reynir alltaf að gera sitt besta. 

En þau skilja:

Ef þau geta staðið við það er líklegt 
að þau verði ungt fólk sem skilur 
samstöðu og er tilbúið til að leggja sitt 
af mörkum til nærsamfélagsins. 

Áfangamarkmið sem lögð eru fyrir börn á þessum aldri eru í formi lítilla verkefna og 
áskorana. Við að ná markmiðum vinna börnin að gildum uppeldishlutverksins.

Samstaða er til dæmis eitt af 
gildum uppeldishlutverksins. 
Í samræmi við það er eitt af 
lokamarkmiðum ungs fólks í 
skátahreyfingunni að „Leggja 
á virkan hátt sitt af mörkum til 
nærsamfélagsins og taka þátt í 
að skapa réttlátt samfélag sem 
byggir á þátttöku og samvinnu. 
Getur greint mismunandi orsakir 
ágreinings, þekkir leiðir til að 
minnka líkur á ágreiningi og til 
þess að leysa úr ágreiningi“.
 
Börn á aldrinum sjö til níu ára 
skilja ekki hugtök á borð við 
samstöðu, nærsamfélag, eða 
leggja af mörkum. 

Ef við tökum annað dæmi; 
ábyrgð á okkur sjálfum er annað 
gildi í uppeldishlutverkinu. 
Það er einnig til lokamarkmið 
sem segir að ungt fólk eigi að 
„Vita um réttindi sín og líka að 
þeim fylgja skyldur, en tekur 
höfuðábyrgð á eigin þroska 
og framförum og leitast við að 
standa sig alltaf með prýði“.

Drekaskátar eru ekki líklegir til 
að skilja eða bera ábyrgð á eigin 
þroska en þeir leitast við að 
standa sig alltaf með prýði . 

• Ég hjálpa til heima um leið og 
ég er beðin eða beðinn um 
það.

• Ég hef lært símanúmer 
Neyðarlínunnar og veit að 
þegar ég hringi í 112 næ 
ég sam bandi við lögreglu, 
slökkvilið og sjúkrabíl.

verkefni sem hjálpa til við að
ná áfangamarkmiðum

Ekki er nóg að segja börnunum að þau þurfi að setja sér áskoranir og ná 
áfangamarkmiðum drekaskáta, heldur þarf sveitin að „gera hluti“ og stuðla að 
virkni barnanna. Börnin geta sjálf fundið upp á verkefnum eða foringjarnir gefið 
þeim hugmyndir að viðfangsefnum sem hjálpa þeim að ná áfangamarkmiðum 
sínum. 

Jafnvel þó að áfangamarkmiðin séu einfaldar hugmyndir sem börnin skilja og geta 
tileinkað sér er ekki hægt að tala stanslaust við þau um áfangamarkmiðin! - Það 
væri „þvílíkt glötuð sveit!“ 

Gleymum ekki að börn búa yfir mikilli orku og lifa í heimi leikja og athafna. Ef við 
bjóðum upp á skemmtileg og krefjandi verkefni verða þau ánægð. Ef verkefnin 
eru hæfilega krefjandi og gefandi hjálpa þau börnunum að ná áfangamarkmiðum 
sínum. Ef markmiðin nást verður sveitarstarfið innihaldsríkara og börnin sýna 
framfarir, skref fyrir skref í átt að uppeldismarkmiðum skátastarfs. 

Hvernig getur barn sýnt að „ég tek þátt í verkefnum sem hjálpa mér að gera 
eitthvað sem ég gat ekki gert áður“ ef því er ekki reglulega falin dálítil ábyrgð af 
ýmsu tagi innan viðfangsefna í hverjum dagskrárhring?

Síðast en ekki síst eru skátalögin og skátaheitið leiðandi í öllu skátastarfi 
sem grunngildi í uppeldismarkmiðum skátahreyfingarinnar.

Skátalögin eru sett fram á einfaldan hátt og orðuð þannig að börnin skilja 
þau og geta tileinkað sér þau. 

Loforðið um að gera „það sem í mínu valdi stendur“ sem börnin gefa þegar 
þau fara með skátaheitið, minnir þau á skátalögin.

skátaheitið og skátalögin

Skátaheitið og skátalögin eru mjög mikilvæg þannig að við 
skoðum þau nánar í næsta kafla.




